რამდენი ცხიმია ჩვენს საკვებში? 

გიფიქრით როდესმე რა რაოდენობის ცხიმს ღებულობთ, როდესაც თქვენთვის საყვარელ რომელიმე პროდუქტს მიირთმევთ? თითქმის ყველა საკვები შეიცავს ცხიმს თუმცა ზოგიერთ შემთხვევაში მისი შემჩნევა არც თუ ისე ადვილია. თუმცა ჯანსაღად კვება არ ნიშნავს რომ საჭიროა ცხიმები სრულად იყოს ამოღებული საკვები რაციონიდან. პირიქით ცხიმები უმნიშვნელოვანესი საკვები პროდუქტია, მხოლოდ გადაჭარბებულად მიღებამ შეიძლება გამოიწვიოს პრობლემები [1,2]. 
კვლევის მიზანია სხვადასხვა ტიპის საკვებ პროდუქტებში ცხიმების პროცენტული შემცველობის და ტიპის განსაზღვრა. 

შესწავლილია ხუთი სხვადასხვა საკვები პროდუქტი: ნიგოზი, მზესუმზირა, ნუში, ჩიფსი და შავი შოკოლადი. ცხიმების პროდუქტებიდან ექსტრაცია მოხდა აცეტონის საშუალებით. თითოეულ შემთხვევაში ექსტრაქცია განხორიციელდა 3-ჯერ ერთიდაიგივე რაოდენობის აცეტონის დამატებით. ექსტრაქტი კარგად განიავებად გარემოში დაყოვნდა ამოსაშრობად რამდენიმე დღის განმავლობაში. ექსპერიმენტი გამეორდა ეთანოლის გამოყენებით, იგივე პირობებში.

მიღებული შედეგების მიხედვით დადგინდა, ზემოთ ჩამოთვლილ პროდუქტებში ცხიმების პროცენტული შემცველობა, ასევე შეფასდა ცხიმების ტიპები და გამოყენებული გამხსნელების ეფექტურობა.
ლიტერატურა:
1. https://naitc-api.usu.edu/media/uploads/2017/06/16/experiments_foodscience.pdf, უკანასკნელად გადამოწმებულია 06.03.2020
2. https://www.sciencebuddies.org/science-fair-projects/project-ideas/FoodSci_p077/cooking-food-science/how-much-fat-is-in-your-food, უკანასკნელად გადამოწმებულია 06.03.2020 
